
Senada Uzic¢anin

DramAArt

DramAArt nastava koristi dramske tehnike za razvoj kreativnosti, samopouzdanja, timskog rada i
komunikacije kod ucenika, povezujuci knjizevnost s prakticnim iskustvom.

POLAZISTA

U 21. vijeku, narocCito tokom globalne pandemije, odgoj i obrazovanje djece i mladih predstavlja
izazov za nastavno osoblje i cjelokupan sisitem obrazovanja. Tragajuci za inovativhim metodama
odgoja i obrazovanja koje ¢e psiholoski osnaziti u¢enike na nacin da svako dijete prevlada vlastite
slabosti uzrokovane socijalnom distancom i specificnim konsekvencama ove posasti, misljenja
sam da nastavna praksa dramAArt u obrazovanju moze u znatnoj mjeri izgraditi samopouzdanje
kod ucenika i “virtuelno/online” ojacati timski rad te osposobiti u¢enika da adekvatno odgovori
izazovima savremenog drustva. Inovativna nastavna praksa, bazirana na primjeni dramskih tehnika
i metoda u obrazovanju, potice kod u¢enika komunikacijske vjestine (buduéi da Modul 1 u prvom
razredu srednjoskolskog obrazovanja obuhvata nastavnu oblast —Uvod u komunikaciju), doprinosi
kognitivnom razvoju i emocionalnoj inteligenciji te razvoju kritickog misljenja i jacanju timskog rada
(kombinovani tip nastave po grupama redovna/online nastava), a narocito poti¢e motivaciju koja je
u posljednje vrijeme latentna i ovisi o inovativnim metodama koje imaju za cilj da nastavno gradivo
prilagode potrebama ucenika i podstaknu njihove saznajne procese. U namijeri da u nastavu
uvedem inovativhe metode i tehnike rada, a na osnovu dugogodisnjeg iskustava steCenog u okviru



dramskog studija te brojnih radionica, u¢eséa na dramskim festivalima i edukacija iz oblasti
dramskog stvaralastva, odlucila sam da bazi¢no znanje i vjeStine te originalne kreativne ideje
primijenim u obrazovnom procesu. Kroz primjenu savremenih metoda ucenja i dramske pedagogije
nastojim poboljSati kvalitet steCenog znanja i razviti kod ucenika kreativni potencijal i vjeStine koje
Ce primjenjivati u svim fazama buduéeg obrazovanja. Na osnovu dosadasnjih postignutih rezultata
u radu sa djecom i mladima na dramskim festivalima te iskazanoj potrebi uc¢enika uklju¢enih u
dramske aktivnosti za primjenom nastavne prakse dramAArt, a koja podrazumijeva elemente
verbalne i neverbalne komunikacije, tvrdim da su ucenici osposobljeni da implementiraju dramski
odgoj u svim sferama druStvenog Zivota. Savremeni izazovi obrazovanja otvaraju nova poglavlja
realizacije nastavnog procesa pri ¢emu online nastava nije umanjila znacaj primjene dramAArt
nastavne prakse, nego drama u obrazovanju zahtijeva prilagodbu i iznalazenje novih strategija i
primjenu inovativnih dramskih tehnika i metoda odabranih po mjeri ucenickih dostignuca.

CILJ | ZELJENI ISHODI

U odgojno-obrazovnom sistemu dramski odgoj kao specifitan model poducavanja mladih ima
primarnu ulogu u psiho-emocionalnom razvoju djece i mladih. Pri tome nastavna praksa dramAArt
nije sama sebi svrha, nego Cini spoj metoda i tehnika primijenjenih u nastavhom procesu, a koje
pomazu kognitivnom, odgojnom i funkcionalnom razvoju ucenika. Savremena nastava jezika i
knjizevnosti treba biti u direktnoj vezi sa dramskim odgojem jer iskljuivo multidisciplinarni pristup
obrazovanju pospjesuje ucenikove spoznajne funkcije.

Osnovni cilj nastavne prakse dramAArt u nastavi je prakticno osposobljavanje ucenika za sticanje
komunikacijskih vjestina, razvijanje senzibiliteta za govor tijela, ucenikove individualnosti te
oslobadanje kreativnog potencijala. Osnovni zadatak i cilj navedene nastavne prakse ne odnosi se
iskljuivo na umjetnicku dimenziju, nego predstavlja bitan faktor psihofizickog razvoja djeteta.

Primarni cilj nastavne prakse dramAArt je da ucenik stekne odredena znanja i vjestine kroz
navedene aktivnosti prilikom interpretacije knjizevnih umjetnickih djela i razvije sposobnost
aktivnog slusanja neophodnog za kreiranje razli¢itih dramskih situacija prilagodenih tipu Casa.

Specificne obrazovne ciljeve, koji su ostvareni ovom nastavnom praksom, Cini sveobuhvatno
analiziranje knjizevnih tema, kao i istrazivanje aktuelnih drustvenih pitanja koja mogu biti predmet
ucenikovog interesovanja. Indirektni cilj primjene nastavne prakse dramAArt je oslobadanje
kreativnog potencijala kod ucenika, kao i terapeutsko dejstvo izrazeno u vidu prevazilazenja
odredenih stresnih situacija i izgradnje samopouzdanja te podizanje kulturne svijesti pojedinca o
prihvatanju drugog/drugacijeg ¢ime se ujedno prevenira i vrSnjacko nasilje. Primjena dramAArt
prakse u nastavi ogleda se u afirmaciji Citalacke kulture mladih u obradi lektirnih naslova, a njen cilj
je uciniti knjizevni sadrzaj na zanimljiv nacCin dostupnim ucenicima kroz razliCite dramske efekte
koji pospjesuju stepen Citanja i razumijevanja knjizevnog djela. Pri tome doprinosi razvijanju kulture
izrazavanja, kritickog misljenja i samosvijesti pojedinca. ObnasSajuéi prvenstveno visetruku
obrazovnu ulogu dramAArt ostvaruje odgojno-obrazovne ciljeve, a sve u svrhu sticanja znanja o



teoriji knjizevnosti, historiji knjizevnosti i knjizevnoj kritici. U domenu obrazovnih ciljeva dramAArt
omogucava uceniku da razumije prethodno usvojeni nastavni sadrzaj, stekne znanje o historijatu
razvoja drame, objasni osnovne pojmove i termine, navede i objasni osnovne kriterije dramskog
odgoja uzrokovanog vjezbama za koncentraciju, aktivno slusanje, timski rad, rukovanje pozoriSnom
maskom te tumacenjem likova. Zeljeni ishodi ucenja u oblasti knjizevnosti podrazumijevaju da
ucenici ovim nac¢inom rada mogu da utvrde razliku izmedu dramskih oblika, prepoznaju elemente
dramskog sukoba, uoce kompoziciju dramskog djela, usvoje dramske termine te iznesu kriticki
stav o knjizevnom djelu ili dramskom predlosku. Zeljeni ishod primjene nastavne prakse dramAArt
prvenstveno je psiholoski ojacati ucCenika kako bi prevladao vlastite slabosti i izgradio
samopouzdanje pa iz toga slijedi da ova nastavna praksa predstavlja i bitnu ulogu u odgoju i
obrazovanju djece i mladih. Samopouzdanje koje ucenici steknu kroz nastavni proces pozitivho
utjeCe na njihov li¢ni razvoj, ali znacajno je i za njihovo zalaganje u drustvenoj zajednici. Primjenom
ovog nacina obrazovanja, odgojno-obrazovni ishodi ogledaju se u osmisljavanju
igrokaza/pozorisSne predstave, izvedbenim pripremama, scenskom uprizorenju proznog/poetskog
sadrzaja predvidenog NPP Sto je u direktnoj unutarpredmetnoj korelaciji nastave jezika i
knjizevnosti te u¢escu na dramskim festivalima. Nastavna praksa dramAArt ima za cilj postici
razvoj kreativnog/stvaralackog misljenja kod ucCenika te osloboditi njihov kreativni potencijal i
poboljsati komunikacijske vjestine. Ucenik ¢e nakon realizovanih nastavnih aktivhosti razviti
osobine u domenu socijalizacije, kognitivnog i emocionalnog razvoja li¢nosti. Zeljeni ishodi ove
nastavne prakse odnose se na razvijanje imaginacije, koncentracije, usvajanje estetskih vrijednosti,
tolerancije prema drugom/drugacijem, kreativnog stvaralastva te izrazavanja emocija kod ucenika
koji su ucCestvovali u navedenim aktivhostima. Ucenici pri tome treba da prepoznaju nastavno
gradivo koje im je zanimljivo za analitiCki pristup (lektirni sdarzaj) kroz dramske tehnike koristene u
nastavnoj praksi dramAArt te se motividu za realizaciju utvrdenih dramskih zadataka. Zeljeni ishodi
ogledaju se takoder u saradnji sa Skolama na lokanom nivou u vidu razmjene znanja i iskustava iz
oblasti dramskog odgoja i njegove primjene u nastavhom procesu te saradnjom sa lokalnom
zajednicom u vidu (zajedni¢ko obiljezavanje znacéajnih datuma predvidenih GPR) i nevladinim
organizacijama s ciljem promovisanja ucenickih postignuca.

DETALJAN OPIS REALIZACIJE

Realizacija nastavne prakse dramAArt zasnovana je na osmisljavanju razliCitih dramskih tehnika i
metoda koje doprinose motivaciji uCenika za aktivno u¢escée u nastavi. | faza-Verbalna i neverbalna
dramska aktivnost Prva faza podrazumijeva uvod u svijet dramskog odgoja te poticanje verbalnog i
neverbalnog govora kod ucenika, oslobadanje u govoru pred javni nastup te stavljanje tijela i glasa
u fokus poducavanja. Pri tome, akcenat je stavljen na razvoj individualnih sposobnosti i vjestina:
imaginacije, govora i promatranja. Sirok je dijapazon ciljeva koji se mogu ostvariti u ovoj fazi
nastavnog procesa, a postizu se primjenom razliCitih elemenata drame. Ova faza narocito je bitna
za kriticko promisljanje te spregu tijela i glasa. Jedan segment poducavanja podrazumijeva i
aktivho slusanje koje je potrebno aktuelizirati radionicarskim oblikom rada jer “priroda je dala
covjeku jedan jezik, ali dva uha, da bi dva puta viSe sluSsao nego govorio”-Epiktet. U prvoj fazi



ucenici se susre¢u sa dramom u obrazovanju pa je neophodno razviti kod njih odredene vjestine
bitne za oslobadanje kreativhog potencijala. Stoga je potrebno kod ucenika znatno razviti ¢ula
primjenom dramskih tehnika zvukovne slike, kao i Culo dodira koje stavljaju u funkciju
modeliranjem/izradom pozoriSne maske. Sve navedene tehnike, kao i tehnika “zamrznute slike” su
predradnje za postavljanje scena u prostoru i moguce ih je primijeniti u okviru nastavnih jedinki
previdenih NPP. U prilogu dostavljam fotografije. (SenadaUzicanin_prilog01). Faza verbalne i
neverbalne dramske aktivnosti narocito je bitna za izgradnju meduljudskih odnosa jer ucenici sticu
znanje o nacinima na koje mogu rjeSavati konflikte u realnom svijetu, licne i drustvene prepreke te
prevaziéi predrasude. Prva faza zasnovana je na govornim vjezbama te koriStenju tijela kao
instrumenta govornog izrazavanja, u svrhu funkcionalnog snalazenja u vremenu i prostoru. Il faza-
Scenska nadogradnja knjizevnog teksta Druga faza podrazumijeva stvaralacku aktivnost ucenika
usmjerenu na scensko uprizorenje proznog/poetskog umjetnickog teksta. Ova faza se odnosi na
dramatizaciju proznog teksta ili pisanje originalnog dramskog predloska. Narocito je vazno obratiti
paznju na motivisanost ucenika i istrajnost ka ciljevima. Scenska nadogradnja knjizevnog teksta
podrazumijeva ukljucivanje uc¢enika u dramske i likovne efekte koji doprinose vizuelnom identitetu
ucenickih kreativnih uradaka-(Pri otvaranju izlozbe ilustracija u Parizu, Dali e u Dnevniku Genija
napisao: ,Kada su me pitali zasto sam naslikao pakao svijetlim bojama, odgovorio sam kako su
romanticarski slikari pocinili sramotnu gresku uvjeravajuéi nas kako je pakao mracan poput
ugljenokopa Gustava Dorea. Danteov pakao obasjan je suncem ... hiperesteticnost dvoje ljudi koji
se medusobno prozdiru u mojim se ilustracijama moze promatrati po prvi puta, pod jasnim danjim
svjetlom. To je svjetlost koja je obuzeta misti¢nim i amonijskim odusevljenjem”) Sto dodatno
pobuduje mastu ucenika za razliCite percepcije knjizevnog djela. U prilogu dostavljam skicu
kostima za lik Beatrice-“Pakao” Dante Aligijeri (ucenicki rad). (SenadaUzicanin_prilog02). Druga
faza se odnosi na izradu jednostavnih scenografskih i kostimografskih rjeSenja kao i idejna
oblikovanja rekvizita koji ¢e biti koristeni za unaprijed planirane dramske aktivhosti. U ovoj fazi
dolazi narocito do izrazaja kreativnost uCenika u odabiru materijala i naCina izrade rekvizite kao sto
je u prilozima vidljivo (Ahilov stit i koplje-obrada nastavne jedinke “llijada”, pozori$na maska, steé¢ak
“Mak Dizdar-poezija/izbor). (SenadaUzicanin_prilog03).

lll faza-Predstava/igrokaz

Tre¢a faza podrazumijeva sklapanje svih prethodnih faza u jednu dramsku cjelinu. PPT-
prezentacijom potrebno je ucenike uvesti u svijet dramske umjetnosti prikazujuéi fragmente
pozorisnih predstava sa posebnim akcentom na dijalosku formu, instrumental kao kreativni i
auditivni poticaj, animaciju pozorisne maske te ulogu naratora u uvodnim scenama. UCenici su u
ovoj fazi aktivni subjekti nastave koji slusaju, Citaju, stvaralacki se izrazavaju i predlazu kreativna
rieSenja za scensko uprizorenje knjizevnog teksta ili originalnog dramskog predloska. Cllj ove faze
je priprema predstave/igrokaza za dramski festival (kao $to je Festival djecijeg teatra BiH 2019, na
kojem smo nagradeni za originalni dramski predlozak ili ideju predstave).
(SenadaUzicanin_prilog04) Obrazovanje u doba pandemije U ovoj fazi navest ¢u iskustva u radu i
nastavnu praksu dramAArt u posebnim uvjetima ucenja i poducavanja. IV faza- Uvodenje novih



metoda i tehnika u online nastavu ,online replika” Uvodenju dramske tehnike nazvane “online
replika” prethodilo je iskustveno ucCenje na Casovima redovne nastave. Cilj primjene navedene
dramske tehnike je afirmacija Citalacke kulture mladih u doba pandemije i inkorporiranje drame u
nove oblike poducavanja putem online nastave. Umjetnicki oblikovane dijaloSke forme iziskivale su
potrebu da povezu knjizevni tekst u jedinstvenu cjelinu i maksimalno uklju¢e ucenike u aktivan rad.
U ovom stvaralatkom procesu ucenici tragaju za specificnim estetskim vrijednostima i
fragmentima kojima nastoje prezentovati bitnost knjizevhog umjetnickog teksta kroz tumacenje
lika. U online nastavi ucenik ¢e aktivnho ucestvovati u dramskim improvizacijama posredstvom
mimike, tona, boje, akcenatskih cjelina, brzine i tempa govora te reagovati u skladu sa svojim
verbalnim moguénostima. Tehnika “online replika” podrazumijeva logicku i emocionalnu
izrazajnost te ekspresivnu upotrebu govora u svrhu izricanja kritickog stava prema interpretiranoj
ulozi. Na taj nacin ucenik zamislja dramske situacije proizasle iz knjizevnog teksta te tumacenjem
lika bolje opaza meduljudske odnose i uci se odnositi prema drugom/drugacijem jacajuci svoje
socijalne kompetencije. Online replika zahtijeva partnera u radu pa stoga umjetnicki oblikovane
dijaloske forme predstavljene prvobitno fragmentarno kao pojedinacna dramska aktivnost tek
virtuelnim uvezivanjem postaje zasebna dramska cjelina (spajanje uéenickih uradaka nastalih u
kuénim uslovima). (SenadaUzicanin_prilog05) “klju¢na tacka” Tehnika nazvana

“kljucna tacka”

podrazumijeva prilagodbu oblika i metoda rada epidemioloskim mjerama i vaze¢im smjernicama
za rad. Dramske aktivnosti zahtijevaju stavljanje u funkciju govornog aparata i tijela kako bi se na
adekvatan kreativni nacin potakla uobrazilja kod ucCenika. Medutim, radec¢i u otezavajuéim
okolnostima pod maskom gdje je lanac rijeCi prekinut nizom fizickih prepreka, informacija u
potpunosti ponekad ne dolazi do recipijenta. Taj slijed govornih oblika potrebno je nadomijestiti
ekspresijom i pokretom tijela kako bi se prikazao tok radnje, biografija lika ili iskazalo
prijateljstvo/rivalstvo kao motiv naznacen u djelu. Stoga je neophodno ilustracijom dramskih slika
izdvojiti kljucne tacke radnje koje bi na kreativan nacin priblizile uceniku knjizevni sadrza;.

Uvodenjem tehnike “kljuéne tacke”, ucenici gestikulacijom i kostimografskim efektima izdvajaju
fragmente djela i daju im vlastiti dramski pecat. Pri tome, potrebno je dramske tehnike staviti u
okvir epidemioloskih okolnosti, a na kreativan nacin reproducirati dogadaj, dramatizovati dijelove
knjizevnog teksta ili prikazati odlike neke umjetnicke epohe.

Ova tehnika narocito se moze primjenjivati na casovima obrade lektirnih sadrzaja. Iskustva u radu
pokazuju da su ucenici motivisani za aktivno usc¢esce u nastavi pa struktura nastavnog ¢asa dobija
dinamican slijed. Tehnika koju sam imenovala “klju¢na tacka” omogucava nastavniku da otkrije
kreativni potencijal kod ucenika te je zadatak nastavnika da u saradnickom odnosu sa ucenicima
omoguci ovaj nacin rada. Kao preduslov primjene ove tehnike je Citalacka aktivnost ucenika pa na
Cas dolaze vidno spremniji kada je u pitanju ovaj segment obrade nastavne jedinke. UCenici
prethodno dobiju upute da pazljivo promatraju likove ili dogadaje koji bi bili adekvatni za scensko



uprizorenje knjizevnog teksta. Iskustva ucenika potvrduju da ih ova tehnika stimuliSe na rad te Cini
knjizevni tekst zanimljivim za obradu. (SenadaUzicanin_prilog06) “iz mog ugla” Tehnika “iz mog
ugla” podrazumijeva refleksije u¢enika na realizovanu nastavnu praksu i primijenjenu dramsku
tehniku. 1z svog ugla ucenici iznose utiske, osvrte, misljenja, komentare te iskustveno ucenje o
estetskom dozivljaju svijeta koji je pretvoren u dramsku igru. Ova tehnika omogucava kontinuirano
pracenje i vrednovanje ucenickih dostignuca te otvara prostor za prilagodnu dramskih tehnika kao i
sugestije i prijedloge koje su mi vodilja u daljem radu imajuéi u vidu senzibilitet svakog ucenika
pojedinacno. primjeri ucenickih osvrta: RAZRED: 2T Prozivjeli llijadu! “Kao prvu lektiru za ovu
Skolsku godinu dobili smo djelo legendarnog grékog pjesnika Homera, tj. Cuvenu llijadu. Mislio sam
stihova sam shvatio da je moja konstatacija bila pogresna. Shvatio sam da je ispred mene jedno
zanimljivo djelo koje bih mozda i trebao procitati u cijelosti, a ne kratki sadrzaj na Internetu. Malo
po malo, nakon nekoliko minuta procitao sam prvo od dvadeset i Cetiri pjevanja. Nesto me je iz
dubine tijela potaklo da nastavim Citati. Svi ti zapleti i raspleti, sve te borbe, Zrtve s jedne i druge
strane, izdaje i podvale ucinile su da ja proCitam cijelu knjigu za nekoliko sati. Ostavio sam knjigu
da malo odmori, a ja pun energije i ideja napisao osvrt na djelo Sto nam je bila zada¢a. Taman kada
sam sjeo da se malo i ja odmorim, ¢ujem stizu poruke na Viber. Kada sam bolje pogledao, vidjeh da
je profesorica nesto pisala. Dala nam je neke cudne zadatke. Jedno je dobilo da napravi krunu,
drugo da napravi Ahilov stit od kartona i ja sam dobio da na sljedeci ¢as donesem bijeli ¢arsaf.
Cudne su mi se ideje vrzmale po glavi pa sam tako znatiZeljan upitao profesoricu za $to éemo to
koristiti. Dala mi je jos dva zadatka: da na jedan karton napiSem Helena, a na drugi Paris te da
stavim konac da se to moze nositi oko vrata. Dok sam dovr§avao zadatke, opet na Viber dode
poruka od profesorice koja kaze da svi trebamo do¢i u utorak obuceni u crno od glave do pete. Tek
tada mi nista nije bilo jasno, ali nisam viSe nista pitao. Jedva sam cekao da dode taj utorak, da
vidim §to ¢e nama sve to. Profesorica je uzela ¢arsaf i njime prekrila stolicu. Meni dala krunu i rekla
da stavim na glavu, a oko vrata da stavim kartom s natpisom ,Paris”“. Tada mi je bilo jasno da ¢u
glumiti lik Parisa. lako sam glumac sa zavidnim ulogama, moram priznati da sam imao malu
tremu. Ne toliko tremu, koliko strah hocu li mo¢i predstaviti lik i djelo mladog princa Parisa koji je
ukrao Helenu i time zapoceo ¢uveni Trojanski rat, a kasnije se povukao sa strane i bitke gledao kao
najveca sebic¢na kukavica. lako je Paris totalna suprotnost mene, morao sam iskoristiti svoj
glumacki talent i na 40 min biti Hektorov brat. Profesorica se dohvatila fotoaparata i krenuo je
photoshooting. Jako je lijep osjecaj kada na barem jedan skolski ¢as mozete postati photomodel.
Imao sam osjecaj da se nalazim u nekoj reklami i da svom snagom moram prodati proizvod koji
reklamiram. Pored mene, tu je jos bila i lijepa Helena, boginja mudrosti i rata Atina i taj nesretni
Menelaj koji nije dopustao ljubavnu romansu izmedu Helene i mene. Kao §to vidite ja sam se pravo
uzivio, mislim da sam malo i pretjerao, jer kako mi se ¢ini jo$ nisam izasao iz uloge. Sto vam je reéi
profesionalac. Medutim sve Sto je lijepo kratko traje, Skolsko zvonilo je zazvonilo i Cas je bio
gotovo. Mislio sam da je to kraj Sto se tiCe moje glumacke Karijere, ali profesorica je rekla da
sljedeéi ¢as nastavljamo sa scenama koje mi smislimo. Ve¢ sam krenuo razmisljati Sto bi to mogli
sve fotografirati, imao sam raznih ideja, pa neke su ¢ak bilo i malo nerealne, ali masta moze



svasta. Sljedeci ¢as smo nastavili. | tad sam dobio najteze ulogu, Paris se morao “praviti” mrtav, tj.
Paris je stvarno bio mrtav, a ja sam se morao “praviti”. Naravno da sam i taj ,teski“ glumacki
zadatak uradio bez greske. Fotografisali smo joS dosta razliCitih scena, a na kraju Citav se razred
priklju¢io smisljaju¢i i pomagajuéi nama ,profesionalcima“ . Moram priznati da nikad nije bilo
liepSe provesti vrijeme u Skoli, nego ta dva ¢asa. Radili smo lektiru iz jedne totalno druge dimenzije.
Zapravo nismo radili lektiru, nego smo prozivjeli llijadu. Ovakve stvari ¢e puno duze ostati u
memoriji i sje¢anju. Timski rad koji je rezultirao sjajnim isjeccima llijade na kojima bi i mnogi ,pravi”
profesionalci pozavidjeli. Pokazali smo kako mozemo u obi¢noj ucionici, bez ikakve profesionalne
opreme, obi¢nim telefon, stati rame uz rame sa ,najve¢ima“. Mozda se ne mozemo s nhjima
takmiciti u materijalnim stvarima i nov€anim moguc¢nostima, ali se mozemo i moramo s njima
takmiciti u idejama i masti. lako sam na pocetku mislio da slijedi joS jedan u nizu dosadnih lektirnih
naslova, ispostavilo se, zahvaljujuci profesorici da ¢e llijada zauvijek ostati u lijepom sjec¢aniju.
Nadam se da ¢emo i u buducnosti imati priliku pokazati ono sto zapravo jesmo, mladi talentirani
ljudi na cijim ¢e ledima jednoga dana biti Citava zemaljska kugla. Mi nismo ,promasena“
generacija, mi smo generacija koja traZi priliku pokazati sve kvalitete koje ima.” (L.N.) “U toku rada
na ¢asovima, u obradivanju djela ,llijada“, radila sam na samoj lektiri kao i na kreativnom doprinosu
nasoj nastavi. Citanjem lektire zapazala sam interesantne scene koje smo na &asu predstavljali
dramski, svako je imao zadatak da procita djelo i osmisli par scena koje bismo mogli “odglumiti”.
Na osnovu opisa iz djela napravili smo rekvizite koje smo upotrijebili u scenama. Dok sam radila na
samim scenama i glumi trudila sam se da se Sto viSe fokusiram na sustinu djela. To je bio odli¢an
nacin kreativnog ucenja, gdje koristimo mastu i svoje znanje o djelu. Po mom misljenju ovaj nacin
nastave je odlican zbog toga Sto postajemo kreativniji i na nastavi pravimo atmosferu koja je puno
interesantnija od standardnih ¢asova, time vise privlaCimo paznju na samo ucenje i rad. Nakon
ovakvih ¢asova u sebi sam otkrila novi kreativni potencijal koji ¢u svakako iskoristiti. Jedina stvar
koja nam je otezala rad su bile maske i epidemioloske mijere, ali smo ipak uspjeli realizovati odli¢an
cas uz postovanje tih mjera. Ova vrsta nastave mi se mnogo svidjela i voljela bih da nastavimo
raditi lektire na ovaj nacin.” (A.R.) Drugaciji ¢as “Pa da, drugaciji ¢as, po ¢emu li bas? Dakle, nikad
do sad nismo imali ovakvo nesto priredeno. Naime, profesorica nas je uvela u uloge nase priredene
lektire ,llijade”. Rekla nam je da za ¢as pripremimo odredene predmete koje ¢emo koristiti u nasim
ulogama. Meni se ta ideja odmah svidjela iako nisam znala o ¢emu se radi i kako ¢e taj ¢as da
izgleda. Dobila sam ulogu Helene, tu su bili i ostali, mozemo reéi glumci, Paris (Lukas) Boginja
(Amila)... Profesorica je imala odli¢nu ideju kako da nas uvede u knjizevno djelo i kako da osjetimo
biti glumci. Moja uloga je bila extra, mislim barem se meni svidjelo kako sam izgledala te kako sam
se osjecala u Heleninoj ulozi. Jedino Sto nam je stvarno smetalo su bile te maske, ali moramo se
drzati pravila. Dok smo radili, osjetila sam svoju ulogu i uzivjela sam se u ono $to sam cCitala te mi
je bilo lakSe razumijeti cijeli sadrzaj lektire. Po mom misljenju, svako cCitanje lektira koje smo imali
nismo uspjeli dozivjeti kao sada. Nadam se da ée jo$ biti ovakvih ¢asova.” (DZ.K.) tehnika
“pozorisSna maska” U nastavku donosim zapazanja ucCenika i njihove osvrte na proces izrade
individualne pozoriSne maske i njenu primjenu u nastavhom procesu. “Svi nosimo svoje
predrasude. Svi zivimo svoje uloge, ali na povrsini nosimo masku kojom se &titimo. Stitimo se od



straha, neprihvacenosti, ruznih pogleda i nerazumijevanja. U procesu izrade maske osjecala sam
da se rjeSavam velikog tereta kojeg sam potiskivala u sebi. Ispod moje maske ima mnogo viSe od
samog lica. Ispod nje su se krila sva moja shvatanja, emocije i strahovi. Nakon skidanja maske sve
ono S§to je bilo negativho sam ostavila za sobom,dok sam na njoj vidjela jednu nasmijanu
djevojcCicu koja je spremna da zakoraci u okrutan svijet i pobijedi svaki strah svojim osmijehom.”
(M.F) “Bilo mi je drago $to sam izabrana da se na mom licu pravi maska. Osje¢ala sam se posebno
i drugacije. Pomalo me je bilo strah kada mi je hladna krema namazana preko ociju. Te male
masaze se me pomalo uspavljivale. Citav proces pravljenja maske mi je bio pomalo ¢udan. Mnogo
paznje je bilo usmjereno na mene. Kada toliku kolicinu paznje i brige dobijate, osje¢ate se
najposebnije u Citavom razredu. Nastavnica je pozvala moje drugove i drugarice iz razreda da
dotaknu moju masku. Bilo je cudno osjecéati sve te otiske. Otvorila sam ocCi i sve je bilo mutno i
plavo. Nakon 10 sekundi sve se vratilo u normalu. Kada sam skinula masku osjecala sam se
opusteno i lijepo. Bila sam mnogo uzbudena da vidim svoju masku jer ipak je to moje lice u obliku
maske. Nisam mogla vjerovati da nesto u obliku praha moze napraviti moju masku. Moj prvi susret
sa maskom je bio pomalo emotivan. Suze su mi malo krenule na oc¢i. Na njenoj prednjoj strani sam
vidjela udubine svoga lica, svoje usne, o€i, nos i ostatak lica. Druga strana maske je bila cudna.
Maska mi je mnogo pomogla na sceni jer mi je bilo lakSe nastupati pred mnogo ljudi. Kada sam
uplasena i nesigurna u svoj tekst, srce mi pocne brzo kucati, ali uz pomo¢ maske uspjela sam
prevazici sve prepreke. Meni je maska pomogla da steknem hrabrost i samopouzdanje.” (N. B.)

EFEKTI; POSTIGNUTI REZULTATI

Efekti primjene nastavne praske dramAArt u obrazovanju su viSestruki. Nastavna praksa dramAArt
prvenstveno se odnosi na razvijanje kreativhog potencijala kod ucenika, socijalnih vjestina i
vjeStina komunikacije te spremnosti da na adekvatan nacin odgovore izazovima savremenog
drustva. Navedena nastavna praksa zasnovana je na pozitivnim iskustvima. Slijedeci Kelerov ARCS
model, dramAArt u nastavi kod ucenika izaziva paznju na pocCetku Casa, nezainteresovanost
ucenika za nastavni sadrzaj prelazi u relevantnost uvjetovanu povezivanjem dramskih aktivhosti sa
ucenikovim emotivnim stanjem, zatim primjenom dramAArt metoda u radu kod ucenika se razvija
samopouzdanje i faktor oslobadanja pred javni nastup, a stavljanjem ucenika u dramsku situaciju
ujedno se i razvija osjecaj zadovoljstva zbog uspjesno izvedene dramske vjezbe. DramAArt u
nastavi moze biti svrsishodna savremenim zahtjevima nastavnog procesa i adekvatne misaone
aktivacije kod ucenika.

Pozitivni efekti u nastavi -nastava knjizevnosti kroz ovu praksu poprima novi nacin interpretacije
knjizevnog umjetnickog teksta -pozoriSna maska ima terapeutsko dejstvo, ucenik koji je introvertni
tip licnosti lakse ¢e komunicirati sa maskom, nego sa vr$njacima te ¢e u maski prepoznati vlastite
osobine -dramAArt ¢e pomoc¢i uceniku da stekne samopouzdanje i oslobodi se straha od javnog
nastupa -skriven ispod maske, ucenik moze zastititi svoje privatno ,ja“ prilikom izvodenja dramske
vjezbe -dramski proces pozeljno zapoceti vjezbama za medusobno upoznavanje i izgradnju
povjerenja kako bi ucCenik prvobitno razvio povjerenje u grupi/razredu -pozoriSna maska



omogucéava uceniku da oslobodi tijelo u pokretu i neverbalnom komunikacijom prikaze dramsku
situaciju -u savremenoj nastavi dramAArt pokrece kod ucenika mastu i kreativnost -pisanjem
biografije lika ucenik odreduje dob, spol, profesionalnu orijentaciju lika, prepoznaje karakterne crte
bitne za ulogu koju tumaci -u individualnoj maski prepoznaju konture lica i specificne fizioloSke
osobitosti (devijacija septuma, asimetrija lica, ortodontske anomalije) -primjena ove nastavne
prakse kod ucenika je okidac¢ za introspekciju -ucenici se u radu suocavaju sa vlastitim anksioznim
stanjima (klaustrofobija) i istih se oslobadaju kroz dramske aktivnosti i stvaranje sigurnog
ambijenta -u odnosu na tradicionalnu nastavu, dramAArt doprinosi postizanju pozitivhe atmosfere
u razredu -nastavna praksa dramAArt potice kod ucenika razlicita emotivna stanja i oslobada
kreativni potencijal Nastavna praksa dramAArt postigla je zapazene rezultate u obrazovanju i
odgoju djece i mladih na lokalnom i drzavhom nivou. Postignuti rezultati u obrazovanju i radu sa
djecom i mladima su: Nagrada za originalni dramski predlozak/ideju predstave dodijeljena na 22.
Festivalu djecCijeg tetar BiH te Gogisnje priznanje za postignuéa u podrucju dramskog odgoja u
protekloj sezoni ili skolskoj godini Centra za dramski odgoj BiH povodom “Medunarodnog dana
dramskog odgoja za uspjesno stvaralacko i struéno-metodicko uvodenje dramskih tehnika u
nastavni proces i obrazovanje djece i mladih ljudi, Sto je polucCilo izvanredne rezultate”. Kada je u
pitanu profesionalna razmjena inovativnih ideja u obrazovaniju isticem seminar odrzan u Krakowu
gdje sam u svojstvu predavaca prezentirala rad “Primjena dramskih tehnika u nastavnim i
vananstavnim aktivnostima/obrazovanje putem kreativhe umjetnosti u organizaciji Centra za
razvoj kreativnih industrija/ Institit za simbolno analizo in razvoj informacijskih tehnologij.
Mogucnost primjene ove inovativhe prakse u drugim sredinama potvrduje praksa osim na
lokalnom nivou i Sirem geofrafskom podrucju na kojem se vrsi edukacija djece i mladih. Nastavna
praksa dramAArt nasla je svoju primjenu na Medunarodnom volonterskom kampu u Srebrenici
gdje su ucesnici kampa iz cijelog svijeta zajedno sa djecom iz Dnevnog centra ucestvovali u
realizaciji dramskih aktivnosti. Neizostavna je i kontinuirana saradnja sa Centrom Spektar gdje su
djeca sa potesko¢ama u razvoju bila direktni sudionici dramskih radionica, kao i ¢lanovi Udruzenja
oboljelih od multiple skleroze TK. Nastavna praksa svoju primjenu nasla je i na Katedri za
motoricke poremecaje i hronicne bolesti Edukacijsko-rehabilitacijskog fakulteta u Tuzli gdje je
organizovana radionica za studente tre¢e godine pri ¢emu sam ih upoznala sa nacinima izrade
individualne pozorisne maske, tehnikama rukovanja sa maskom te dramskom situacijom sto mogu
primjenjivati u radu sa djecom. Poseban kvalitet primjene dramskih tehnika i metoda u obrazovanju
prepoznat je i od Pozorista mladih Tuzle. Nevedene cinjenice vidljive su u prilogu postavljenih
materijala (po potrebi mogu dostaviti jo§ materijala: certifikati/zahvalnice).

Dodatni komentari i sugestije drugim nastavnicima koji bi zeljeli implementirati vasu ideju

Nastavnom praksom ,dramAArt” Zzelim ukazati na vaznost dramskog odgoja za psiho-fizicki razvoj
djeteta. Dramski postupci u nastavi otvaraju nova poglavlja poducavanja i na inovativan nacin
oslobadaju kreativni potencijal kako ucenika, tako i nastavnika, jer u tom cjelovitom krugu razmjene
razlicitih emocionalnih stanja, ideja i izgradnje medusobnog povjerenja ulazite u jednu novu
kreativhu dimenziju koja ,oneobiCava“ nastavu, a uc¢enika stavlja u fokus dramskih zbivanja. Kada



jednom otvorite ta vrata, pozeljet ¢ete da ih nikada viSe ne zatvorite. Zato, pokusSajte i kreativho
obojite svoju ulogu nastavnika jer ne zaboravimo:

»Svijet je pozornica na kojoj svako igra svoju ulogu.” William Shakespeare

